
Na ultima década, o campo de estudos do neofalantismo en Galicia tentou obter unha vision
ampla do fendmeno (cf. artigos en Ramallo et al. 2019 e O’Rourke et al. 2015). A maioria dos
estudos colocan o foco nos centros urbanos de Vigo, Santiago de Compostela e A Corufia. A
presente comunicacion amosa unha aproximacion cualitativa aos neofalantes de Ourense a
través dos datos obtidos de 24 enquisas con neofalantes ourensdns, gravadas en 2022. Os
meus datos suxiren que estes desenfocan a nocién dunha simple dicotomia entre galegos de
alta educacidn, que empregan unha variedade de galego “puro” normalizado, e galegofalantes
“tradicionais”, que falan unha variedade salpicada de trazos dialectais rexionais e
castelanismos. Nesta presentacidn, centro a mifa discusién nos castelanismos, e deixo os
trazos dialectais para futuras conversas.

E mais probable que os neofalantes consideren os castelanismos como impurezas que
contaminan a sua lingua, e os seus niveis altos de investimento persoal e de conciencia
metalingliistica significan que estdn mais dispostos a evitar os préstamos. Iglesias Alvarez
(2016: 114) anota que os neofalantes se esforzan en falar un galego “de calidade”. A pesar
desas tendencias documentadas, os meus datos suxiren que as actitudes cara aos
castelanismos varian mdis entre os neofalantes féra das cidades de maior tamafo.

Ainda que os perfis de neofalantes detallados por O’Rourke & Ramallo (2013, 2015, 2018)
sinalan unha tendencia cara ao purismo, os neofalantes que entrevistei non tenden a actitudes
elitistas. En xeral, amosan unha de duas opinidns sobre os castelanismos: ou ben unha decision
consciente de evitalos ou, mdis comunmente, unha indiferenza ante a sUa presenza como
parte dun auténtico “galego de toda a vida”. Ourense é unha cidade obreira, chea de industria
e, fundamentalmente, ten moitos habitantes que viven e traballan nos arredores da cidade e
pasan as fins de semana no rural. En termos de Woolard (2016), parece que os neofalantes
ourensans estan mais dispostos as ideoloxias da autenticidade fronte & inclinacién ao
anonimato mais comun dos neofalantes doutras cidades.

